
Tranom-piantohana AFAFI 

Miezaka mampihena ny tahan’ny olona tsy manana fiantohana
ara-pahasalamana

80% ny olona eto Mada-
gasikara dia tsy manana
fiantohana ara-pahasala-
mana, ny mampalahelo
dia tsy marisika hanatona
toeram-pitsaboana ny
olona  sendra ny aretina
noho ny adin-tsaina sy ny
tsy fananam-bola. Nahi-
tana fivoarana ny tranom-
piantohana AFAFI «
Mutuelle de santé »  (An-
toka ho an’ny fahasala-
man’ny fianakaviana)
nandritra ny  15 taona ni-

joroany  teo amin’ny fian-
tohana ara-pahasala-
mana  ny fianakaviana
marefo teto Madagasi-
kara ary nankalaza ny
tsingerin-taona faha 15
taona nijoroany  tetsy
amin’ny Hotel Carlton
Anosy  ireto farany ny ala-
robia lasa teo. Nilaza i
Dokotera Randriamalala
Vero Olivia, Tale nasiona-
lin'ny Tranom-piatohana
Afafi  « Mutuel de santé »,
fa manana tolotra feno

omena ny mpikambana
eo aminy ny AFAFI ao
anatin’izany ny fiahiana
ara-pahasalamana rehefa
miditra Hopitaly, ny fianto-
hana ny vola lany eny
amin’ny Dokotera tsy
miankina, ny fisitrahan’ny
mpikambana ny fihenam-
bidy amin’ny saran’ny fa-
nafody vidiana eny
amin’ny « Pharmacie »…
Ankoatra izany, nanohy
fanazavana ny filoha na-
sionalin’ny AFAFI  « Mu-

tuelle de santé »,  fa ma-
naramaso ny fivoaran’ny
toe-pahasalaman’ny mpi-
kambana ireo Dokotera
eo anivon’ny Tranom-
piantohana AFAFI ary
manentana ny olona, mba
hanatona haingana ny
tobim-pahasalamana ra-
hefa miantomboka ny
aretina, fa tsy miandry ny
aretina mihombo. Nana-
mafy i  Dokotera Randria-
malala Olivia Vero, fa
manana ny fomba hama-
ritana ny atao hoe fiana-
kaviana marefo ny
Tr a n o m - p i a n t o h a n a
AFAFI « Mutuelle de
santé »,  raha misy olona
maniry hiditra ho mpikam-
bana, satria voasokajy ao
anatin’ny mason-tsivana
avokoa  ny olona  marefo
ara-tsaina, na koa marefo
ara-piarahamonina …
Marihina fa  miisa 46000
no isan’ny mpikambana
ao amin’ny AFAFI « Mu-
tuel de santé »,  izay mi-
sandrahaka any amin’ny
faritra 5, ao anatin’izany
ny faritra Analanjirofo, ny
faritra Matsiatra Ambony,
ny faritra Itasy, ny faritra
Bongolava, ny faritra Ana-
lamanga.

Franck Razakambelo

TrANgA

Lehilahy iray hita faty tamin’ny ranon’

Andranotapahina

Asief Volley- Ball sy ny filoha John Love tetsy Mahamasina.

Ny atrikasa nataon’ny CNFM tetsy Andavamamba.

Ny fankalazana ny faha-15 taonan’ny AFAFI tetsy amin’ny Hotel Carlton.

Razana hita teny amin’ny ranon’Andranotaphina omaly 
vao maraina.

Miroborobo ny fiaraha-miasan’ny mpitandro filaminana
amin’ny sinoa.

Asief  Nasiônaly 2023 

Any Toamasina mihaona hoy
i John Love

Manana fahafahana mandray andraikitra momba ny te-
nany ny vehivavy ary tokony hisy lalàna hiaro an’ireto
farany, raha misy olona misakana izany fisitrahana ny
zony izany. Tontosa tetsy amin’ny « Live Hotel » Anda-
vamamba ny talata teo ny atrikasa nandihihan’ireo fi-
kambanam-behivavy ny votoatin’ny zon’ny vehivavy
raketin’ny ‘Protocole de Maputo » ary nampahafanta-
rina nandritra ny fifanakalozan-kevitra natao,  ireo tom-
bontsoa sy lafin-tsara azon’ny vehivavy raha tanteraka
ny fankatoavan’ny Fitondram-panjakana « Ratification
» an’ity « Protocole de Maputo » ity eto Madagasikara.
Nilaza Ramatoa Andriamasy Estelle filoha nasiona-
lin’ny Cnfm (Conseil national des femmes de Mada-
gascar), fa ny fanajana ny zon’ny vehivavy feno, izay
ahitana an’ireo andinin-dalàna miisa 32  no mandrafitra
ny « Protocole de Maputo »,  ohatra :  ny zo Politika ho
an’ny vehivavy ; ny zo maha olom-pirenena ; ny zo ara-
toekarena ; ny zo ara-piarahamonina ; ny zo ara-pana-
nahana toy ny fahafahan’ny vehivavy hisafidy ny ho
bevohoka na ny hiteraka ; ny fahalalahan’ny vehivavy
hanatanteraka ny fandrindram-piterahana ; ny fahala-
lahana haneho hevitra sy handray anjara amin’ny fiai-
nam-pirenena ; ny safidin’ny vehivavy mba hitady vola
na hahaleotena eo amin’ny fiainany… Nanamafy ny fi-
loha nasionalin’ny  Cnfm, fa mba hahafahana mana-
mora an’ilay « Ratification » dia mila mampahafantatra
ny lalàna mirakitra ny « Protocole de Maputo », ho an’
ny olom-pirenena  sy ireo Solombavambahoaka ary ny
mpitondra fanjakana isan-tsokajiny ny Cnfm. Nanohy
fanazavana Ramatoa Andriamasy Estelle, fa tokony hi-
roso amin’ny adisisika amin’ny fanatanterahana ny  «
Ratiification » eo anivon’ny mpanatanteraka ny Cnfm,
miaraka misalahy amin’ ireo fikambanam-behivavy rehe-
tra sy ny Ministeran’ny mponina ary ny Ministeran’ny fa-
hasalamana. Tsy atao ambanin-javatra ny fametrahana
an’ireo tambazotran’ny fikambanam-behivavy vonona
hiady amin’ny Fitondram-panjakana, eo amin’ny fana-
tontosana an’ilay « Ratification Protocole de Maputo ».

Franck Razakambelo 

Fahasalamana ara-pananahana 

Zava-dehibe ny fisitrahan’ny
vehivavy ny zony hoy ny CNFM

Zandarimariam-pirenena 

Nahazo fampitaovana avy amin'ny firenena sinoa

N
itangorona ireo na-
hita ny tranga vao
maraina omaly teny

amin’ny ranon’Andranota-
pahina distrikan’Ambohi-
dratrimo. Lehilahy iray no
hita faty teo amoron-
drano, teo amin’ity ranon’
Andranotapahina ity.
Samy niezaka nijery sy
namantatra ilay razana
ireo olona nanatrika teo,
tonga teny an-toerana
avy eon aka ny razana ny

mpamonjy voina. Misoka-
tra kosa ny fanadihadiana
mahakasika izao tranga
nahitana fatin’olona izao.
Tsy nisy nahafantarana
azy teny amin’ity olona
namoy ny ainy ity, koa
mbola eo am-panaovana
izay famotorana izay ny
mpitandro filaminana any
amin’iny faritr’i Marova-
tana iny.

Niaina

Tsara ny fifandraisana eo
amin'ny Zandarimariam-
pirenena sy ny firenena
Sinoa. Nahazo fampitao-
vana vaovao toy ny aro-
loha (casques), arovatana
(gilets anti-balles) sy fi-
taovana fikapohana misy
herinaratra ambony dia
ambony (matraques), avy
amin'ity firenena ity ny
Zandarimaria. 
Tato anatin’ny fotoana
fohy izao dia nifanesy ny
fahafatesana zandary,
maty voatifitry ny dahalo,
noho tsy fahampian'ny fi-
taovana hoentin'izy ireo
miaro tena. Araka izany
dia tena mamaly ny fi-
lan'ny Zandarimaria amin'

ny fanavaozana ny fitao-
vana izao fanomezana
avy amin'ny firenena
sinoa izao. Ireto fitaovana
ireto dia haparitaka sy ho-
zaraina any amin'ireo to-
bin'ny Zandarimariam-
pirenena, mba hampia-
saina raha sanatria ka
misy ny fanakorontanana
ny filaminam-bahoaka,
hiadiana amin’ny asan-
jiolahy. 
Natolotra ampahibemaso
afak’omaly tao amin'ny
Toby Ratsimandrava ireo
fampitaovana vaovao vao
azon'ny Zandarimaria
ireo.

Stefa

Nifarana tamin’ny asabotsy 17 desambra 2022 tetsy
amin’ny « Palais des Sports Mahamasina » tamin’ny
fanatrehana ny lalao famaranana ny “Super Coupe de
Volleyball” ny taom-pilalaovana 2022 hoan’ny lalao
iombonan’ny Mpiasam-panjakana eto Madagasikara
na ny Lalao Asief 2022 . Nambaran’ny filohan’ny Asief
Nasiônaly, Botosera Jean Aimé (Jhon Love) taoria-
nan’ny fanoloarana amboara tamin’izany fa hanao ny
tsaratsara kokoa ry zareo mpitantanana amin’io taona
2023 io ary tsy hiova, hoy izy, fa any Toamasina araka
ny efa voalaza no hanatanterahana ny fifaninana na-
siônaly Asief 2023 ary miverina nivory ny Asief amin’ny
faha- 18 janoary 2023 izao.

Rainilita


